
Molteno 



Make naTsembani baya etitolo 
kuyewutsenga tibhidvo kute bapheke sitjulu.

Make wacala ngekutsatsa sipinishi.

“Sipinishi sikulungele kuphepha,” kusho 
make.

“Angititsandzi tibhidvo,” kusho Tsembani. 

Make wase utsatsa emamaro.

“Sitawufaka emamaro kulesitjulu,” kusho 
make.

“Angititsandzi tibhidvo,” kusho Tsembani.

“Gijima ulandze lisaka lema-anyanisi, 
Tsembani,” kusho make. “Kufanele kutsi sidle 
ema-anyanisi, akulungele kuphepha.”

“Angititsandzi tibhidvo,” kusho Tsembani. 

“Bengifuna nelitsanga, kepha alikho,” kusho 
make.

“Angititsandzi tibhidvo,” kusho Tsembani.

Make watsatsa ematamatisi.

“Ematamatisi akulungele kuphepha,” kusho 
make.

“Angititsandzi tibhidvo,” kusho Tsembani.



8

“Gijima ungilandzele emazambane, 
Tsembani,” kusho make. “Sitjulu sitawuba 
nemazambane.”

“NGIYATITONDZA TIBHIDVO,” kusho 
Tsembani acasukile.

Ekhaya, make wawasha tibhidvo. Waticata 
wase uyatijubelela.

Watsatsa libhodo, watsela emanti wase ufaka 
tibhidvo.

Make wapheka tibhidvo ndzawonye 
nenyama. Wafaka sawoti nephepha 
nemakhambi.

Sitjulu sanukelela kamnandzi!

Tsembani abetsakasile, bekumatima 
kulindzela sikhatsi sekudla!

Ngalobo busuku, Tsembani wadla 
ngekujabula emapuleti lamabili esitjulu 
setibhidvo!

“Angititsandzi tibhidvo, kepha ngiyasitsandza 
sitjulu!” kusho Tsembani.

Make wavele watihlekela.


